
2 thissaluneekiyon 1 2 Thessalonians 1

! Paulus aur silvanus aur teemuthiyus ki or se thissaluneekiyon ki kaleesiya ke naam, jo hamare

pita Parmeshwar aur Prabhu Yeshu Masih mein hai.
2 Hamare pita Parmeshwar aur Prabhu Yeshu Masih se tumhein anugrah aur shanti milti rahe.

® He bhaiyo, tumhare vishay mein hamein har samay Parmeshwar ka dhanyavaad karna chahiye,
aur yah uchit bhi hai isliye ki tumhara vishwaas bahut badhta jata hai, aur tum sab ka prem

aapas mein bahut hi hota jata hai.

* Yahan tak ki ham aap Parmeshwar ki kaleesiya mein tumhare vishay mein ghamand karte hain, ki
jitne upadrav aur klesh tum sahte ho, un sab mein tumhara dheeraj aur vishwaas pragat hota
hai.

® Yah Parmeshwar ke sachche nyaay ka spasht pramaan hai; ki tum Parmeshwar ke rajya ke yogya

thahro, jis ke liye tum dukh bhi uthate ho.

® Kyonki Parmeshwar ke nikat yah nyaay hai, ki jo tumhein klesh dete hain, unhein badle mein
klesh de.

” Aur tumhein jo klesh pate ho, hamare saath chain de; us samay jab ki Prabhu Yeshu apne

samarthi dooton ke saath, dhadhakti hui aag mein swarg se pragat hoga.

8 Aur jo Parmeshwar ko nahi pahchante, aur hamare Prabhu Yeshu ke susmachaar ko nahi mante

un se palta lega.
? Ve Prabhu ke samhane se, aur uski shakti ke tej se door hokar anant vinaash ka dand payenge.

10 Yah us din hoga, jab vah apne pavitra logon mein mahima pane, aur sab vishwaas karne valon

mein aashcharya ka karan hone ko aayega; kyonki tum ne hamari gavahi ki prateeti ki.

! Isi liye ham sada tumhare nimitt prarthana bhi karte hain, ki hamara Parmeshwar tumhein is
bulahat ke yogya samjhe, aur bhalai ki har ek ichchha, aur vishwaas ke har ek kaam ko samarth

sahit poora kare.

12 Ki hamare Parmeshwar aur Prabhu Yeshu Masih ke anugrah ke anusaar hamare Prabhu Yeshu ka

naam tum mein mahima paye, aur tum us mein.

! He bhaiyon, ab ham apne Prabhu Yeshu Masih ke aane, aur uske paas apne ikatthe hone ke

vishay mein tum se binti karte hain.

2 Ki kisi aatma, ya vachan, ya patri ke dwara jo ki manon hamari or se ho, yah samajh kar ki Prabhu

ka din aa pahuncha hai, tumhara man achanak asthir na ho jaye; aur na tum ghabrao.

3 Kisi reeti se kisi ke dhokhe mein na aana kyonki vah din na aayega, jab tak dharm ka tyaag na ho

le, aur vah paap ka puroosh arthaat vinaash ka putra pragat na ho.

# Jo virodh karta hai, aur har ek se jo Parmeshwar, ya poojya kahlata hai, apne aap ko bada thahrata
hai, yahan tak ki vah Parmeshwar ke mandir mein baithkar apne aap ko Parmeshwar pragat

karta hai.
® Kya tumhein smaran nahi, ki jab main tumhare yahan tha, to tum se ye batein kaha karta tha?
® Aur ab tum us vastu ko jante ho, jo use rok rahi hai, ki vah apne hi samay mein pragat ho.

" Kyonki adharm ka bhed ab bhi karya karta jata hai, par abhi ek rokne vala hai, aur jab tak vah

door na ho jaye, vah roke rahega.

8 Tab vah adharmi pragat hoga, jise Prabhu Yeshu apne munh ki phoonk se maar dalega, aur apne

aagman ke tej se bhasm karega.

? Us adharmi ka aana Shaitan ke karya ke anusaar sab prakaar ki jhoothi samarth, aur chinh, aur
adbhut kaam ke saath.

10" Aur naash hone valon ke liye adharm ke sab prakaar ke dhokhe ke saath hoga; kyonki unhonne

satya ke prem ko grahan nahi kiya jis se un ka uddhaar hota.

™ Aur isi karan Parmeshwar un mein ek bhatka dene vali samarth ko bhejega taki ve jhooth ki

prateeti karein.
12 Aur jitne log satya ki prateeti nahi karte, varan adharm se prasann hote hain, sab dand payen.

13 Par he bhaiyo, aur Prabhu ke priya logo chahiye ki ham tumhare vishay mein sada Parmeshwar
ka dhanyavaad karte rahein, ki Parmeshwar ne aadi se tumhein chun liya; ki aatma ke dwara

pavitra ban kar, aur satya ki prateeti karke uddhaar pao.

14 Jis ke liye us ne tumhein hamare susmachaar ke dwara bulaya, ki tum hamare Prabhu Yeshu

Masih ki mahima ko praapt karo.

15 Isliye, he bhaiyon, sthir raho; aur jo jo batein tum ne kya vachan, kya patri ke dwara ham se

seekhi hai, unhein thame raho.

6 Hamara Prabhu Yeshu Masih aap hi, aur hamara pita Parmeshwar jis ne ham se prem rakha, aur

anugrah se anant shanti aur uttam aasha di hai.



17 Tumhare manon mein shanti de, aur tumhein har ek achchhe kaam, aur vachan mein dridh

kare.

! Nidaan, he bhaiyo, hamare liye prarthana kiya karo, ki Prabhu ka vachan aisa sheeghra phaile,

aur mahima paye, jaisa tum mein huaa.
2 Aur ham tedhe aur dusht manushyon se bache rahein kyonki har ek mein vishwaas nahi.

? Parantu Prabhu sachcha hai; vah tumhein dridhta se sthir karega: aur us dusht se surakshit

rakhega.

4 Aur hamein Prabhu mein tumhare oopar bharosa hai, ki jo jo aagya ham tumhein dete hain,

unhein tum mante ho, aur mante bhi rahoge.
® Parmeshwar ke prem aur Masih ke dheeraj ki or Prabhu tumhare man ki aguvai kare.

® He bhaiyon, ham tumhein apne Prabhu Yeshu Masih ke naam se aagya dete hain; ki har ek aise
bhai se alag raho, jo anuchit chaal chalta, aur jo shiksha us ne ham se pai uske anusaar nahi

karta.

 Kyonki tum aap jante ho, ki kis reeti se hamari si chaal chalni chahiye; kyonki ham tumhare

beech mein anuchit chaal na chale.

8 Aur kisi ki roti sent mein na khai; par parishram aur kasht se raat din kaam dhandha karte the, ki

tum mein se kisi par bhaar na ho.

? Yah nahi, ki hamein adhikaar nahi; par isliye ki apne aap ko tumhare liye aadarsh thahrayen, ki

tum hamari si chaal chalo.

10" Aur jab ham tumhare yahan the, tab bhi yah aagya tumhein dete the, ki yadi koi kaam karna na
chahe, to khane bhi na paye.

1 Ham sunte hain, ki kitne log tumhare beech mein anuchit chaal chalte hain; aur kuchh kaam

nahi karte, par auron ke kaam mein haath dala karte hain.

12 Aison ko ham Prabhu Yeshu Masih mein aagya dete aur samjhate hain, ki chupchaap kaam karke

apni hi roti khaya karein.
13 Aur tum, he bhaiyo, bhalai karne mein hiyaav na chhodo.

4 Yadi koi hamari is patri ki baat ko na mane, to us par drishti rakho; aur us ki sangti na karo, jis se

vah lajzit ho;
15 Taubhi use bairi mat samjho par bhai jankar chitao.

16 Ab Prabhu jo shanti ka sota hai aap hi tumhein sada aur har prakaar se shanti de: Prabhu tum

sab ke saath rahe.

17 Main Paulus apne haath se namaskaar likhta hoon: har patri mein mera yahi chinh hai: main isi

prakaar se likhta hoon.



18 Hamare Prabhu Yeshu Masih ka anugrah tum sab par hota rahe.

